
 
Þinggerð 21. Sambandsþings Íþróttasambands fatlaðra 

haldið í Laugardalshöll 15. apríl 2023 

  

1. Þingsetning 

Ólafur Magnússon (ÓM) bauð gesti velkomna til þings og bauð Önnu Karólínu 
Vilhjálmsdóttur (AKV) velkomna í pontu til þess að kynna verkefnið „farsælt samfélag.” 
Að lokinni kynningu var leikið myndband þar sem Valdimar Gunnarsson verkefnastjóri ÍF 
í „Farsælt samfélag/ Allir með” kynnti sjálfan sig og verkefnið um leið. Valdimar átti ekki 
kost á því að vera við þingið þar sem hann var staddur erlendis.  

Þórður Árni Hjaltested bauð þinggesti velkomna við 21. sambandsþing ÍF sem haldið var í 
Laugardalshöll 15. apríl 2023 og flutti setningarræðu formanns við þingið. 
 
ÞÁH bað gesti við þingsetningu að rísa úr sætum þar sem fallinna félaga var minnst með 
mínútu þögn. Að því loknu setti Þórður þing.  
 
Setningarræða formanns: 
 
Varaforseti ÍSÍ og framkvæmdastjóri, formaður UMFÍ, Heiðursfélagar ÍF, þingfulltrúar, 
stjórn og starfsmenn ÍF og góðir gestir.  

Ég býð ykkur velkomin til þessa tuttugasta og fyrsta þings ÍF. 

Starfsemi sambandsins er fjölbreytt og ávallt er að mörgu að hyggja, enda verkefnin 
margþætt. Starfsemin stendur á traustum fótum og er enn að styrkjast, mótahald hefur 
verið nokkuð hefðbundið frá 20. þingi ÍF sem haldið var í september 2021, en segja má að 
frá því í mars 2022 hafi starfsemin verið að færast í eðlilegt horf eftir erfið ár í skugga 
heimsfaraldurs. Fyrsta Íslandsmót í boccia eftir Covid var haldið á Akureyri vorið 2022, 



þar kom berlega í ljós að brottfall iðkenda var mikið, en einungis um helmingur keppenda 
sem skráðir voru til keppni 2019 mættu til leiks.   En ljóst er að við þessu var búist þar sem 
æfingar höfðu legið niðri í langan tíma og fólk hrætt við að koma saman af ótta við að 
smitast af Covid. Sem betur fer hafa fleiri mætt til æfinga og keppni nú í vetur, en við 
eigum þó enn nokkuð langt í land til að jafna iðkendafjölda íþrótta fatlaðra frá því fyrir 
heimsfaraldur. Það er verk að vinna. 

Já, og það verk er hafið. Í desember síðastliðnum undirrituðu þrír ráðherrar undir 
verkefnislýsingu FARSÆLT SAMFÉLAG FYRIR ÖLL – BRÚUM BILIÐ sem er 
átaksverkefni til þriggja ára með það að markmiði að fjölga iðkendum íþrótta fatlaðra í 
landinu. Þetta er samstarfsverkefni ÍF, ÍSÍ og UMFÍ með ráðuneytin þrjú og ÖBÍ og 
Þroskahjálp sem bakhjarla. ÍF hefur umsjón með verkinu í framkvæmd og hefur ráðið 
starfsmann í fullt starf til að sinna því. Valdimar Smári Gunnarsson var ráðinn í starfið og 
hóf hann störf hjá ÍF 1. janúar síðastliðinn. Forysta ÍF bindur miklar vonir við að 
verkefnið muni skila góðum árangri en meginmarkmið þess er aukin inngilding (inclusion) 
og byggist á því að gera alla íþróttahreyfinguna ábyrga og að íþróttafélög landsins bjóði 
fatlaða velkomna til að stunda íþróttir í nærsamfélagi sínu. Hér í upphafi dagskrár sáuð 
þið video upptöku þar sem Valdimar kynnti verkefnið. 

Stærsta verkefni ÍF á íþróttasviðinu frá síðasta þingi ÍF er þátttaka Hilmars Snæs 
Örvarssonar í Paralympics leikunum í Beijing, Kína í mars 2022. Hilmar stóð sig 
frábærlega en hann varð í 5. sæti í svigi og var Íslandi til sóma. Ég vil hér þakka þjálfara 
hans Þórði Hjörleifssyni og Einari Bjarnasyni aðstoðarþjálfara og nefndarmanni í 
vetraríþróttanefnd ÍF fyrir frábæra vinnu með Hilmari síðastliðin ár. Hilmar var kjörinn 
íþróttamaður ársins 2022. Thelma Björg Björnsdóttir var kjörin íþróttakona ársins, en 
sundlandsliðið tók þátt í EM á Madeira, Portúgal og þar vann Thelma Björg til 
silfurverðlauna. 

Afreksmenn ÍF eru að standa sig vel, á alþjóðavettvangi er samkeppnin hörð og fjöldi 
iðkenda sífellt að aukast og þjóðir leggja mikinn metnað í að sitt fólk nái árangri. 

Á síðustu tveimur árum hafa 16 afreksmenn verið með samning við ÍF og notið styrkja til 
að geta stundað íþrótt sína á afreksstigi. Ég vil hér fá að þakka ÍSÍ og afrekssjóði ÍSÍ fyrir 
gott samstarf á kjörtímabilinu. Stuðningur afrekssjóðs ÍSÍ við afreksstarf ÍF hefur gert 
okkur kleift að standa enn betur við bakið á okkar afreksfólki. Það aukna fjármagn sem 
ríkið hefur sett í afreksstarf í landinu er að skila sér í öflugra afreksstarfi, en ljóst má vera 
að gera þarf enn betur og hefur ÍF stutt forystu ÍSÍ í að sækja meira fjármagn til ríkisins í 
þennan málaflokk. Samstarfið við ÍSÍ er sterkt og þakka ég öllum þeim aðilum sem við 
eigum í samstarfi við, án þess væri starfsemin ekki eins öflug og raunin er. 

Ég vil og þakka UMFÍ fyrir gott samstarf um rekstur sumarbúða ÍF á Laugarvatni. En því 
miður er það nú ljóst að UMFÍ hefur neyðst til að hætta starfsemi sinni á Laugarvatni þar 



sem húsnæði það sem hýsir gistiaðstöðu og mötuneyti og áður tilheyrði 
Íþróttakennaraskóla Íslands hefur verið úrskurðað óíbúðarhæft vegna myglu. Eigandi 
húsnæðisins, Bláskógabyggð var ekki tilbúin að leggja fé í lagfæringar á húsinu og er það 
miður. ÍF hefur náð samningum við Menntaskólann á Laugarvatni um leigu á nemendavist 
skólans þ.a. sumarbúðir ÍF verða áfram haldnar á Laugarvatni í sumar, en þær hafa verið 
starfræktar 2 – 3 vikur á sumri, óslitið síðan 1986. 

ÍF er í góðu samstarfi við önnur sérsambönd og get ég fullyrt að það sé að styrkjast enn 
frekar, sem er mjög ánægjulegt. Með samstarfinu tryggjum við dómgæslu sem viðurkennd 
er af IPC og öðrum alþjóðaíþróttasamtökum. 

Staða ÍF er sterk, reksturinn í góðu jafnvægi og er þar ekki síst að þakka ráðvendni, en þó 
ekki síður góðum stuðningi frá yfirvöldum, ríki og sveitarfélögum, sem og afrekssjóði ÍSÍ 
og öllum þeim öflugu bakhjörlum sem ÍF á og við tölum almennt um sem samstarfsaðila 
ÍF. 

Að lokum vil ég fyrir hönd sambandsins þakka allan þann stuðning og velvild sem við 
höfum notið í gegnum tíðina. Einnig vil ég þakka öllum þeim sjálfboðaliðum sem komið 
hafa að starfi ÍF, þar eigum við marga trygga einstaklinga sem ávallt eru tilbúnir til að 
leggja málefninu lið og fórna tíma sínum í þágu íþróttastarfs fatlaðra. Hafið mikla þökk 
fyrir. 

Áður en við förum hér fram í kaffi þá bið ég ykkur að rísa úr sætum og aðstoða mig við að 
minnast fallinna félaga. Við gerum að með að lúta höfði og standa hljóð í eina mínútu. 

Takk fyrir og fáið ykkur sæti. 

Starf stjórnar ÍF og starfsmanna hefur verið öflugt og farsælt í gegnum árin. Á 
starfstímabilinu fundaði stjórn sambandsins 14 sinnum. Starfsemi aðildarfélaga ÍF er 
öflug. Ég þakka ykkur öllum störf ykkar, áhuga og elju í þágu íþrótta fatlaðra. 

Tuttugasta og fyrsta sambandsþing ÍF er sett. 

  

  

  

  

  

  



 

● ÓM tók við og bauð velkomna Hildi Karenu Aðalsteinsdóttur fulltrúa ÍSÍ sem 
ávarpaði þingið. Hildur Karen færði þinginu bestu kveðjur frá forseta, starfsfólki 
og framkvæmdastjórn ÍSÍ. 
 

● Jóhann Steinar Ingimundarson formaður UMFÍ tók næstur til máls og ávarpaði 
þingið. Sagði hann „Allir með” verkefnið nýja hugsun sem bætir samfélagið og að 
mikilvægt sé að samfélagið þori og geti tekið á móti öllum í íþróttum.  
 

● Næstur tók til máls Hafsteinn Pálsson 2. varaforseti ÍSÍ. Hafsteinn afhenti þrenn 
gullmerki ÍSÍ: 

Gullmerki ÍSÍ  

Karl Þorsteinsson formaður boccianefndar ÍF 
Margrét Kristjánsdóttir fyrrum stjórnarkona hjá ÍF 
Jóhann Arnarson varaformaður ÍF 

 

(Gullmerkishafar ÍSÍ við þing ÍF 2023) 



Næstur tók til máls ÞÁH formaður ÍF og afhenti heiðursmerki ÍF 

Heiðursmerki ÍF 

Gullmerki ÍF 

Geir Sverrisson (stjórn ÍF og fyrrum afreksmaður ÍF) 
Ingólfur Arnarson (fr.kv.stj. ÍFR og borðtennisþjálfari) 
Helgi Þór Gunnarsson (borðtennisnefnd ÍF og þjálfari) 

Silfurmerki ÍF 

Eva Hrund Gunnarsdóttir (stjórn ÍF og þjálfari fimleika Sp.Ol.) 
Karen Ásta Friðjónsdóttir (stjórn Sp.Ol.) 
Guðmundur Sigurðsson (í forsvari fyrir LETR og Sp.Ol.)  

 

(Silfurmerkishafar ÍF á þingi 2023) 

 

 



2. Kosning þingforseta og þingritara 

 ÞÁH gerði það að tillögu sinni að Hafsteinn Pálsson (HP) yrði kjörinn þingforseti. 

·     Borin var upp tillaga stjórnar um Hafstein Pálsson sem þingforseta og var hún 
samþykkt samhljóða. 

·     Borin var upp tillaga um þingritara, Jón Björn Ólafsson og Kristínu 
Guðmundsdóttur, samþykkt samhljóða. 

______________________________________________________________________________  

3. Kosning þriggja manna kjörbréfanefndar 

·     Tillaga var gerð um að kjörbréfanefnd skipuðu, 

● Sigríður Jósepsdóttir - ÍBA 
● Jenný Hólmsteinsdóttir - HSV 
● Björk Birgisdóttir - ÍBR 

Kjörbréfanefnd tók þegar til starfa.  

Kjörbréfanefnd gerði grein fyrir störfum sínum:  

28 fulltrúar eru mættir og von mögulega á einum til viðbótar síðar á þinginu. 62 fulltrúar 
áttu rétt á þátttöku í þinginu.  

Kjörbréf frá 6 sambandsaðilum lágu fyrir. 

Þingfulltrúar mættir: 

HSK – áttu rétt á 5 fulltrúum, 4 mættu 

ÍBR –  áttu rétt 12 fulltrúum, 9 mættu 

ÍBA – áttu rétt á 5 fulltrúum, 4 mættu 

ÍBH –áttu rétt 8 fulltrúum, 4 mættu 

HSV – áttu rétt á 2 fulltrúum, 1 mætti 

ÍRB – áttu rétt á 5 fulltrúum, 5 mættu 

 



27 þingfulltrúar mættir 

·    Að loknum störfum Kjörbréfanefndar gerði Sigríður Jósepsdóttir  talsmaður 
nefdarinnar grein fyrir störfum hennar og lagði til að ofangreind kjörbréf yrðu 
samþykkt og voru þau samþykkt samhljóða. 

______________________________________________________________________________  

4. Lögð fram skýrsla stjórnar (þingskjal 1.0.) 

·     Jón Björn Ólafsson (JBÓ) og Anna K. Vilhjálmsdóttir (AKV)  starfsmenn ÍF fóru í 
stórum dráttum yfir skýrslu stjórnar ÍF sem hafði áður verið send sambandsaðilum. 
ÞÁH tók einnig til máls um skýrslu stjórnar. 

·     Hafsteinn Pálsson (HP) þakkaði fyrir flutning skýrslu og sagði að umræður um 
skýrslu stjórnar yrðu teknar með umræðum um reikninga. 

 
______________________________________________________________________________ 

5. Lagðir fram endurskoðaðir reikningar (þingskjal 2.0.)(þingskjal 
3.0) 

Halldór Sævar Guðbergsson (HSG) gjaldkeri og Ólafur Magnússon (ÓM) 
framkvæmdastjóri fjármála- og afrekssviðs ÍF fóru í stórum dráttum yfir reikninga 
sambandsins. HSG sagði rekstur ÍF í góðu jafnvægi, starfið væri öflugt og samstarfsaðilar 
ÍF ættu þar miklar þakkir skildar fyrir stuðning sinn við ÍF.  
 
 

HP þingforseti gaf orðið laust um skýrslu stjórnar og reikninga. 

 Reikningar bornir undir atkvæði og samþykktir samhljóða. 

 
______________________________________________________________________________ 

  

6. Lögð fram fjárhagsáætlun (þingskjal 4.0.) 

     ÓM  gerði grein fyrir fjárhagsáætlunum 2023 og 2024. 



HP lagði til að þingið starfaði í einni málstofu fremur en í nefndum. Tillagan var 
samþykkt samhljóða. Eins sagði HP að fyrirliggjandi tillögur hefðu ekki áhrif á 
fjárhagsáætlun og gaf orðið laust um fjárhagsáætlun: 

Ófeigur Leifsson: Fær ÍF ekki styrk á þessu ári fyrir verkefnið „Farsælt samfélag” 
ÓM: ÍF fær styrk fyrir árin 2023, 2024 og 2025 og á hverju ári er það ekki sama 
ráðuneytið sem útdeilir styrknum.  

Ábending úr sal var að kr. 20.000.000 ætti eftir að færa inn í fjárhagsáætlun fyrir árið 
2023 og því vísað til stjórnar að laga þetta í fjárhagsáætlun.  

Júlíus Eyjólfsson, Ösp: Hvers vegna er launaliður í fjárhagsáætlun lægri í ár heldur en 
í fyrra? 
ÓM: Vegna þess að færri landsliðsþjálfarar eru í ár á vegum sambandsins.  

HP bar fjárhagsáætlun upp til samþykktar. 
Fjárhagsáætlun samþykkt samhljóða. 

HP: Áður en gert var hádegishlé bað ÞÁH um orðið og Helgi Þór Gunnarsson og Geir 
Sverrisson fengu afhent gullmerki ÍF. 

 Þinghlé 

Hádegishlé 
●        Hlé gert á þingstörfum kl: 12:30 
●             Þingstörf hófust að nýju eftir hádegishlé kl. 13:15 

______________________________________________________________________________  

7. Lög Íþróttasambands fatlaðra (þingskjal 5.0) 

ÞÁH kynnti þingskjal 5.0. Lög Íþróttasambands fatlaðra og fór yfir framlagðar breytingar 
í lögunum.  

Ábending úr sal: Í lið 4 í 6. gr. í lögum ÍF er orðið „félagsmaður” særandi fyrir hinsegin og 
kynsegin fólk. Breyting gerð skv. ábendingu úr sal og orðið félagsmaður fjarlægt. 

Sverrir Gíslason: Ábending við grein 7 í lögum ÍF. Ábendingin varðar formann og hvernig 
hann skuli boðaður til formannafundar og eða fulltrúi formanns. Ábending tekin fyrir og 
leiðrétt í lögum af ÞÁH. 

HP spurði þingfulltrúa hvort ætti að kjósa um hverja grein fyrir sig eða allar í einu. 



Samþykkt að kjósa um allt í einu. 

Þingskjal borið upp með áorðnum breytingum og það samþykkt samhljóða. 

______________________________________________________________________________  

8. Framtíðarsýn ÍF (þingskjal 6.0) 

ÞÁH kynnti þingskjal 6.0: „Framtíðarsýn ÍF 2023“ 

Umræður sköpuðust um orðið „drengskapur” í grunngildum ÍF innan framtíðarsýnar. 
Ákveðið var að halda því inni þar sem t.d. þingmenn og þingkonur vinna drengskaparheit 
fyrir þingstörf og því geti orðið sem slíkt vel staðið innan grunngilda ÍF.  

HP: Umræðum lokið og tillagan lögð fram óbreytt til samþykktar og var samþykkt 
samhljóða. 

______________________________________________________________________________ 

  

 9. Önnur mál. 

● ÞÁH tók til máls. Minnti hann á að árið 2019 hafi ÍF fagnað 40 ára afmæli 
sambandsins. Árið 2024 yrðu 50 ár síðan fyrstu tvö íþróttafélög fatlaðra, ÍFR og 
Akur, voru stofnuð. Sama ár færu einnig fram Paralympics í París, Frakklandi. 
Þetta þýðir einnig að 50 ár eru síðan ÍSÍ ruddi brautina og kom að stofnun 
íþróttafélaga fatlaðra í landinu.   
 

● ÞÁH benti á að Íþróttafélagið Ösp væri tilnefnt til íslensku lýðheilsuverðlaunanna 
sem yrðu veitt í fyrsta sinn 2023. Klappað var fyrir tilnefningu Aspar á þinginu en 
úrslit verðlaunanna verða kunngerð á næstunni. 
 

● Þröstur - Fjörður: Spurði hvernig vinnan stæði við að breyta merki ÍF yfir í 
Parasport eins og fjallað var um á þinginu 2021. ÞÁH var til svara og sagði að vinna 
hefði vissulega staðið yfir við hönnun nýs merkis en að fjölmörgum þáttum þurfi að 
huga áður en nafna- og merkisbreyting geti farið fram hjá Íþróttasambandi 
fatlaðra.  
 

● Gestir frá UMSE og USAH: Þökkuðu fyrir að fá að sitja þingið sem gestir.  

 



______________________________________________________________________________  

10. Kosning stjórnar, varastjórnar, skoðunarmanna reikninga. 

  
Fylgiskjal 7.0 

  

Tillaga kjörnefndar um stjórn ÍF 2023-2025: 
 
Formaður ÍF             
Þórður Árni Hjaltested 

Varaformaður           
Jóhann Arnarson 

Meðstjórnendur        

Halldór Sævar Guðbergsson 
Þór Jónsson  
K. Linda Kristinsdóttir         

Varastjórn   

Ásta Katrín Helgadóttir 
Eva Hrund Gunnarsdóttir 
Geir Sverrisson         

 
Samþykkt samhljóða 

______________________________________________________________________________  

Skoðunarmenn reikninga: 

Guðlaugur Guðmundsson 
Hilmar Alfreðsson 
 
Samþykkt samhljóða 
______________________________________________________________________________ 

 
 



● HP bauð nýkjörnum formanni ÞÁH að segja nokkur orð við þingslit. 
 

● ÞÁH þakkaði traustið og kvaðst ánægður með það fólk sem ákvað að taka áfram 
slaginn í samheldnum hópi innan stjórnar ÍF. ÞÁH kallaði eftir frekara samstarfi 
við aðildarfélög ÍF og kvaðst reiðubúinn til þess að veita félögunum alla þá hjálp 
sem ÍF gæti veitt. ÞÁH sagði ÍF horfa spennt fram á veginn með verkefnið „Allir 
með.” 
„Þetta nýja og öfluga verkefni muni reyna vel á ÍF enda nú þegar fjölbreytt verkefni 
hérlendis sem og erlendis sem eru í verkahring sambandsins.“ ÞÁH sagði að 
verkefni á borð við „Allir með” taki tíma, og það taki tíma að sjá árangur af því en 
upphafið lofi einkar góðu með tilliti til þeirra viðbragða sem verkefnastjórinn 
Valdimar hefur fengið í upphafi verkefnisins hjá sveitarfélögum, stofnunum, 
íþróttafélögum og fólki á förnum vegi.   

______________________________________________________________________________  

12.Þingslit. 

ÞÁH - þakkaði fyrir gott þing og samstarfið og óskaði þinggestum alls hins besta og góðs 
starfs heima í héraði. 

Þingi slitið. 

  

  

  

  

  
________________________ 

Hafsteinn Pálsson 
Þingforseti 

  

_________________________                                                        ________________________ 

Jón Björn Ólafsson                                                                           Kristín Guðmundsdóttir 

Þingritari                                                                                           Þingritari 

   


